
REPUBLIKA E SHQIPERISE

KESHILLI I EMERIMEVE NE DREJTESI

METODOLOGJIA PER VLERESIMIN DHE CAKTIMIN E PIKEVE PER
RENDITJEN E KANDIDATEVE PER INSPEKTOR | LARTE | DREJTESISE *

1. Vlerésimi, pikézimi dhe renditja e kandidatéve pér vendin vakant té Inspektorit té Larté té
Drejtésisé béhet duke u bazuar né kriteret e posagcme té parashikuara né nenin 147/d té
Kushtetutés dhe né nenin 199, 201 dhe 240 té ligjit nr. 115/2016 “Pér organet ¢ qeverisjes sé
sistemit t& drejtésise”.

2. Né mbéshtetje té pikés 2 té nenit 229 dhe t€ pikés 6 té nenit 240 té ligjit nr. 115/2016 “Pér
organet e qeverisjes s€ sistemit t€ drejtésis€”, rregulla mé té hollésishme pér kriteret dhe
procedurén e vlerésimit, pikézimit dhe renditjes sé kandidatéve pér Inspektor i Larté i
Drejtésisé pércaktohen né aktin nénligjor normativ, vendimi i Késhillit t¢ Emérimeve né
Drejtési nr. 5 daté 02.04.2019 “Pér kriteret dhe procedurén e vlerésimit, pikézimit dhe
renditjes sé kandidatéve pér pozicionet vakante né Gjykatén Kushtetuese dhe té Inspektorit té

Larté t& Drejtésisé” 2,

3. Detajimi i métejshém i kritereve ligjore té posacme dhe té pérgjithshme té vlerésimit dhe
pércaktimi mé i hollésishém i peshés specifike té tyre né pikézimin dhe renditjen e
kandidatéve pér gjyqgtar Inspektor i Larté i Drejtésisé béhet né Shtojcén nr. 2 té vendimit té
Késhillit t¢ Emérimeve né Drejtési nr. 5 daté 02.04.2019 “Pér kriteret dhe procedurén e
vlerésimit, pikézimit dhe renditjes sé kandidatéve pér pozicionet vakante né Gjykatén
Kushtetuese dhe té Inspektorit t&€ Larté t€ Drejtésisé”.

4. Né dispozitat e ligjeve té sipércituara dhe né vendimin e Késhillit t¢ Emérimeve né Drejtési
nr. 5 daté 02.04.2019, kriteret e vlerésimit, pikézimit dhe té renditjes sé kandidatéve
klasifikohen né tre kategori:

a) Meritat profesionale;
b) Meritat morale;
c) Meritat organizative, drejtuese dhe menaxhuese.

5. Né Shtojcén nr. 2 té vendimit té Késhillit t¢ Emérimeve né Drejtési nr. 5 daté 02.04.2019,
pércaktohen mé né detaje ndarja e kritereve té vlerésimit né kategori, lista e kritereve gé
pérbéjné secilén kategori, pikézimi maksimal i secilés prej tyre, si edhe burimet dokumentare
dhe parime metodologjike né funksion té vlerésimit dhe té pikézimit té kandidatéve pér
Inspektor i Larté i Drejtésisé.

6. Né pikén 12 té vendimit nr. 5 daté 02.04.2019, Késhilli i Emérimeve né Drejtési ka
vendosur gé té miratojé edhe metodologjiné gé pérmban shpjegime mbi ményrén se si

! Miratuar me vendimin nr. 52 daté 21.06.2019 té Késhillit té Emérimeve né Drejtési
2 Botuar né Fletoren Zyrtare nr. 46, date 4 Prill 2019
http://qbznew.qbz.gov.al/eli/fz/2019/46/78c76647-ff37-431c-b9ec-76501167cf68

Keéshilli orientohet dhe arsyeton, sipas cilésive dhe té dnénave konkrete té secilit kandidat né
raport me kushtet dhe kriteret ligjore té kandidimit, pér vlerésimin dhe pikézimin e tyre.

7. Kjo Metodologji pér Vlerésimin dhe Caktimin e Pikéve pér Renditjen e Kandidatéve pér
Inspektor i Larté i Drejtésisé shpjegon orientimet qé mban parasysh Késhilli né vlerésimin
dhe caktimin e pikéve sipas secilés prej kategorive té meritave té kandidatit.

1. MERITAT PROFESIONALE (50 piké)

A. Historiku arsimor dhe profesional (10 piké)

Historiku arsimor (2 piké)

Sipas kétij kriteri vlerésimi, caktimi i pikéve nga Késhilli pér secilin kandidat/e orientohet
duke u bazuar né rezultatin e arritur né arsimin e larté juridik, diplomé e nivelit té dyté
“Master i shkencave”, ose diplomé té€ njésuar me té, brenda apo jashté vendit, sipas
pércaktimeve té nenit 199 pika 1 shkronja “b” dhe té nenit 240 pika 1 shkronja “c” t& ligjit
nr. 115/2016, té nenit 124 té ligjit nr. 80/2015 dhe akteve nénligjore té nxjerra né zbatim té
kétij ligji lidhur me arsimin e larté.

Pér caktimin secilit kandidat/e té pikéve lidhur me kété kriter vlerésimi, Késhilli orientohet
nga vlerésimi i rezultatit té arritur né arsimim juridik dhe institucioneve arsimore té ndjekura
prej tyre. Késhilli do té orientohet pér té filluar vlerésimin né piké, duke filluar nga rezultati
minimal ligjor i notés mesatare 8 dhe duke pasur parasysh shtetin dhe llojin e shkollés ku
éshté arritur nota mesatare e arsimimit. Pra, vlerésimi i secilit kandidat do t& mbajé parasysh
dhénien e 1 pike duke filluar nga mesatarja e notave 8.

Bazuar né kéto konsiderata, Késhilli do té orientohet né caktimin e pikéve pér secilin
kandidat sipas vlerésimeve si mé poshté:

a) Notamesatare 8-9 = 1piké
b) Nota mesatare mbi 9 = 2 piké

Nisur nga sistemet e ndryshme té vlerésimit té rezultateve té arsimit té larté né shtete té
ndryshme, sipas rastit, Késhilli orientohet pér nxjerrjen e notés mesatare té barasvlershme me
notén mesatare 8 duke pjesétuar rezultatin e arritur nga kandidati/tja me notén maksimale té
pércaktuar nga sistemi pérkatés, si edhe nga Tabela ndérkombétare té njohura té konvertimit
té rezultateve té arsimimit pér kété géllim.

Kualifikime pasuniversitare (5 piké)

Kualifikimet pasuniversitare kontribuojné né rritjen e profesionalizmit. Ky kriter vleréson
llojin dhe nivelin e angazhimit té¢ kandidatit né ndjekjen e veprimtarive té kualifikimit
profesional gé mundésojné arritjen e njé profesionalizmi mé t& madh né shérbim té ushtrimit
té funksioneve dhe detyrimeve profesionale.

Referuar kritereve ligjore té vlerésimit dhe metodologjisé sé pikézimit té pércaktuara sipas
ligjit nr. 115/2016 “Pér organet ¢ geverisjes sé€ sistemit té drejtésis€” dhe gé gjejné pasqyrim



né ményré té detajuar né Shtojcén nr. 2 té vendimit té Késhillit t¢ Emérimeve né Drejtési nr.
5 daté 02.04.2019 “Pér kriteret dhe procedurén e vlerésimit, pikézimit dhe renditjes sé
kandidatéve pér pozicionet vakante né Gjykatén Kushtetuese dhe té Inspektorit té Larté té
Drejtésisé”, kualifikimeve pasuniversitare, si njé nga indikatorét me té cilét vlerésohet niveli
profesional i kandidatéve, u jané caktuar né total 5 piké.

Pér té realizuar njé vlerésim sa mé objektiv té kandidatéve gé jané mbajtés té titujve
akademiké, gradave shkencore, apo gé kané kryer Shkollén e Magjistraturés ose studime té
tjera afatgjata, mastera ekzekutivé dhe trajnime té tjera, mbahen né konsideraté edhe kriteret
e pércaktuara né ligjin pér arsimin e larté (ligji nr. 80/2015), i cili ka gené né fuqgi né
momentin e miratimit t& ndryshimeve né ligjin nr. 8577/2000 dhe ligjit nr. 115/2016.

Prandaj, Késhilli do té orientohet gé, né vlerésimin dhe pikézimin e merités profesionale té
kandidaturave pér kété kriter ligjor, mund té caktojé:

1. Pér Titujt akademiké (ku pérfshihen titujt “Profesor” dhe “Profesor i asociuar”) :

a) Profesor : 3 piké
b) Profesor i asociuar : 2,5 piké
2. Pér Gradén shkencore “Doktor” : 2 piké

3. Nése titulli akademik ose grada shkencore “Doktor” (PhD) &shté fituar prané
universiteteve té vendeve anétare té OECD-sé ose BE-sé&, kandidatit/tes i shtohet 0,5 piké.

4. Pér Studime afatgjata, ku pérfshihen Shkolla e Magjistraturés, Masteri ekzekutiv dhe
studimet e specializuara afatgjata, duke pasur parasysh edhe ecuriné gjaté kryerjes sé tyre, té
vlerésohen si vijon:

a) Master ekzekutiv 1-1,5piké
b) Studime té specializuara afatgjata 1-1,5piké
c) Shkolla e Magjistraturés 1,5-2 piké

5. Nése kandidati, krahas Shkollén e Magjistraturés:

a) ka kryer edhe master ekzekutiv apo studime te specializuara afatgjata, i shtohet 0,5 piké;
b) ka fituar gradén shkencore “Doktor”, i shtohet 1 piké;

c) ka fituar titullin akademik “Profesor i asociuar”, i shtohen 2 piké;

¢) ka fituar titullin akademik “Profesor”, 1 shtohen 3 piké.

6. Nése masteri ekzekutiv dhe studimet e specializuara afatgjata jané kryer a fituar prané
universiteteve ose institucioneve té vendeve anétare t& OECD-sé ose BE-sg, kandidatit/tes i
shtohet 0,5 Piké.

7. Pér Trajnimet e tjera, ku vlerésohen vecganérisht trajnime me njé kohézgjatje minimale 2
javore, do té mbahen pasur parasysh edhe numri, llojet, tematikat dhe kohézgjatjet e
pérgjithshme té trajnimeve né fusha té caktuara, institucionet trajnuese, si dhe nése trajnimet
jané shogéruar me njé certifikaté vlerésimi, pér kandidatin/ten Késhilli mund té caktojé deri
né 1 pike.



Njohja e gjuhéve te huaja (3 piké)

Pér vlerésimin e njohurive pér gjuhét e huaja, né rastet kur Késhilli e vleréson té nevojshme,
do té caktojé eksperté té gjuhés sé huaj, té cilét japin mendim pér shkallén e zotérimit té
aftésive gjuhésore té kandidatit/es.

Shkalla e zotérimit té aftésive gjuhésore té kandidatit/es mund té vlerésohet deri né 2 Piké.

Pér vlerésimin konkret né piké té secilit kandidat/e pér shkallén e zotérimit té gjuhés sé huaj,
Késhilli do té bazohet:

a) Né testet ndérkombétare dhe né metodat, kriteret dhe nivelin e njohjes sé gjuhés sé huaj qé
pérdoren nga institucionet e arsimit té larté sipas pércaktimeve té ligjit nr. 80/2015,
vecanérisht nenet 76 dhe 78 té tij, si edhe né udhézimin nr. 52 daté 03.12.2015 (i ndryshuar)
“Pér pércaktimin e niveleve té gjuhéve té huaja dhe té testeve ndérkombétare, pér pranimet
né programet e studimit t& ciklit t& dyt€ dhe té treté, né institucionet e arsimit t& larté”,
pérfshiré edhe Kuadrin e Pérbashkét Evropian té Referencave pér Gjuhét.

b) Né mendimin me shkrim té dhéné nga ekspertét, té cilét, pas intervistés qé zhvillohet me
kandidatin pér kété géllim, do té japin vlerésimin e tyre pér nivelin e njohjes sé gjuhés sé
huaj. Pérvec intervistés, eksperti mund ta mbéshtesé mendimin e tij edhe né punimet me
shkrim té kandidatit né gjuhé té huaj.

Né vlerésimin dhe pikézimin e shkallés sé zotérimit té gjuhéve té huaja sipas kétij kriteri,
Késhilli do té mbajé parasysh njohjen nga kandidatét/et t€ pesé gjuhéve té huaja (anglisht,
fréngjisht, gjermanisht, italisht dhe spanjisht), té treguara né nenet 76 pika 4 dhe 78 pika 3 té
ligjit nr. 80/2015. Né ményré té vecanté, Késhilli do té konsiderojé né vlerésim shkallén e
zotérimit té gjuhéve anglisht e fréngjisht.

Vlerésimi i nivelit t& njohjes sé gjuhés sé huaj do té orientohet mbi gjuhén apo njérén nga
gjuhét gé veté kandidati deklaron paraprakisht se preferon té testohet gjaté zhvillimit té
intervistés.

Nga ana tjetér, pérkundrejt mospérfitimit té pikéve pérkatése pér kété kriter vlerésimi,
kandidati/tja mund té zgjedhé, sipas ¢mimit té tij/saj, qé t€ mos i nénshtrohet vlerésimit té
Késhillit pér gjuhét e huaja gjaté intervistés.

Késhilli mban parasysh edhe zotérimin e gjuhéve té tjera té deklaruara pér té cilat
kandidati/tja nuk testohet gjaté intervistés, me kushtin gé té jené té shogéruara me dokumente
vlerésuese té vlefshme pér nivelin e njohurive té tyre. N& kété rast, krahas vlerésimit konkret
me piké pér gjuhén e huaj té zgjedhur prej tij/saj pér pikézim, kandidatit/es mund ti shtohet 1
Piké.

Gjithashtu, né varési té té dhénave té jetéshkrimit profesional té kandidatéve dhe té
dokumentacionit té vlefshém té paragitur prej tij/saj, Késhilli do té pércaktojé, rast pas rasti,
kandidatét pér té cilét nuk nevojitet té realizohet veprimi i verifikimit né intervisté té nivelit
té njohjes sé gjuhéve té huaja. Té tilla raste mund té jené, ndér té tjera, kryerja e studimeve té
larta né cikél té ploté né universitete té njohura jashté shtetit.



B. Kualifikimi i pérgjithshém profesional (30 piké)

Duke realizuar né fillim vlerésimin dhe pikézimin e kandidatéve sipas ecurisé dhe historikut
té arsimit dhe té shkuarés sé tyre profesionale (Seksioni A “Historiku arsimor dhe
profesional ), ky Seksion B synon té identifikojé ata kandidaté té cilét kané performuar né
ményré té dalluar né fushén pérkatése té ushtrimit té profesionit. Prandaj, Seksioni B synon té
vlerésojé dhe pikézojé kandidatét duke u mbéshtetur né arritjen e rezultateve mé té larta dhe
té dallueshme profesionale, e té konsideruara gjerésisht.

Né vlerésimin dhe pikézimin e ¢do kandidati, Késhilli do té vlerésojé si sasiné ashtu edhe
cilésiné e rezultateve profesionale, me njé fokus té vecanté tek cilésia. Né kété ményré,
Késhilli mund té marré né konsideraté caktimin e njé maksimumi prej 25 pikésh pér sa i
pérket vlerésimit cilésor dhe njé maksimum prej 5 pikésh pér vlerésimin e sasisé sé
rezultateve profesionale.

Vlerésimi sasior

Vlerésimi sasior mund té realizohet sipas informacionit té detajuar né jetéshkrim ose né
dokumente té tjeré té cilat pérmbajné té dhéna statistikore pér sasiné dhe tipologjiné e
punimeve dhe dokumenteve profesionale té kandidatit, té pérgatitur né kuadér té€ pérmbushjes
sé funksioneve dhe veprimtarive profesionale, sipas profilit pérkatés.

Informacioni sasior mund té lidhet me dokumente, duke pérfshiré por pa u kufizuar né:
vendime gjygésore, kérkesa pér gjykim, konkluzione pérfundimtare, padi, parashtresa té
mbrojtjes sé céshtjes, mjete té kundérshtimit té vendimeve, akte administrative dhe
parashtrime né praktika administrative té pérgatitura me kontribute nga kandidati,
pérfagésime té ndryshme té interesave publike ose private pérpara organeve té drejtésisé ose
institucioneve brenda apo jashté vendit, prezantime, artikuj dhe publikime shkencore e
profesionale.

Né caktimin e pikéve t¢ mundshme, Késhilli mund té ndjeké njé qgasje krahasuese, gé do té
thoté duke iu referuar produktivitetit té njé kolegu “mesatar”. Produktiviteti mesatar mund té
rezultojé né 1 piké. Pikét e tjera mund té caktohen né varési té tipologjisé sé punimeve dhe
dokumenteve profesionalé té kandidatit.

Vlerésimi cilésor

Midis té gjitha punimeve dhe dokumenteve profesionalé gjaté karrierés, kandidati pérzgjedh
dhe i parashtron Késhillit, pesé ndér punimet mé té dallueshme sipas tij/saj, ku paragiten
aftésité e tij/saj intelektuale dhe profesionale né nivelin mé té larté.

Elementet shtesé mbi cilésiné e rezultateve profesionale mund té nxirren nga dokumentet
zyrtaré pér rezultatet e procesit té vlerésimit profesional té paragitur nga kandidati ose té
kérkuara nga Késhilli nga autoritetet pérkatése, si edhe dokumentet zyrtaré té cilét paragesin
cilésiné dhe arritjet gjaté eksperiencés né puné, nga institucionet kombétare dhe
ndérkombétare.

Pesé dokumentet profesionalé vlerésohen nga Késhilli, mbéshtetur né indikatoré té tillé si:



1. Origjinaliteti dhe/ose impakti (duke pérfshiré kontrollin pér plagjiaturé) té dokumentit

Késhilli, né kété rast, vleréson nivelin e njohurive té reja té nxjerra nga pesé dokumentet e
paragitura prej kandidatit — né vend té pérmbledhjes té njohurive tashmé té njohura — edhe
pse kandidati mund té keté nxjerré argumente nga puné té tjera kérkimore pér té mbéshtetur
argumentet e tij/saj. Né rastin e magjistratéve dhe té avokatéve, kjo mund té vlerésohet me
ané té aftésisé pér té ndikuar né vlerésimin e praktikés sé re gjygésore ose interpretimit té ri té
ligjit, ku ekzistojné boshllége ligjore ose ku ligji éshté i pagarté. Né rastin e profesoréve dhe
lektoréve té drejtésisé, origjinaliteti dhe ndikimi mund té interpretohen si kontribuues pér njé
kéndvéshtrim té ri ndaj kérkimit ekzistues, ose nése punimet e kandidatit kané nxjerré
pérfundime té reja nga njé seri té dhénash kérkimore té publikuara. Né rastin e népunésve té
nivelit té larté né administratén publike, origjinaliteti interpretohet si aftésia pér té ndikuar
dhe kontribuar né vendime té reja politikash solide né pérputhje me ligjin, parimet
kushtetuese dhe standardet ndérkombétare, té pérshtatura me kontekstin lokal.

2. Aftésité analitike

Aftésité analitike i referohen mundésisé pér t¢ mbledhur dhe pér té analizuar informacione
dhe pér té identifikuar zgjidhje me ané té njé zhvillimi logjik t& koncepteve ligjore. Njé
element kyc pér mendimin analitik éshté aftésia pér té identifikuar marrédhéniet shkak-pasojé
si edhe pér té shqyrtuar se si konceptet, institutet, dispozitat e reja lidhen me ato origjinale,
ose se si ato zbatohen né kontekst. Né rastin e magjistratéve dhe avokatéve, dhe deri diku, pér
sa i pérket profesoréve dhe lektoréve té sé drejtés kjo vlerésohet me ané té aftésisé pér té
identifikuar njé céshtje ligjore, pér ta kornizuar até brenda parimeve té pérgjithshme
doktrinale, pér té identifikuar burimet relevante té ligjit dhe pér té ofruar argument né lidhje
me zbatimin e parimeve dhe parashikimeve ligjore pér zgjidhjen e problemit. Né ményré
analoge, né rastin e népunésve té nivelit té larté né administratén publike, aftésité analitike do
té interpretoheshin si aftésia pér té parashikuar probleme duke identifikuar paraprakisht
pasojat e vendimeve pér politikat dhe pér gjetjen e zgjidhjeve efikase.

3. Aftésité kérkimore

Aftésité kérkimore i referohen aftésisé pér té kérkuar, lokalizuar, shképutur, organizuar dhe
pérdorur informacionet té cilat jané relevante pér njé temé té caktuar. Né kété aspekt, Késhilli
vleréson masén se sa kandidati pérdor dhe krahason né 5 punimet e paragitura burime té
ndryshme nga sistemi vendas ligjor; burimet nga sisteme té ndryshme ligjoré; identifikon
praktikén gjygésore vendase dhe até ndérkombétare si edhe té dhénat relevante, né
mbéshtetje té njé vendimi ose interpretimi té caktuar.

4. Saktésia dhe precizoni

Saktésia i referohet mbulimit té duhur té tematikave né detajet e duhura, ndérsa precizoni
lidhet me pércjelljen vetém té materialit t& nevojshém, duke reduktuar pérséritjet dhe duke
hequr detajet e panevojshme. Késhilli vleréson nése dokumentet e paragitura nga kandidati
pérmbajné njé pércaktim té garté té problemit; pércaktojné problemin paraprakisht, pérdorin
né ményré korrekte dhe konsistente termat tekniké, i referohen dhe menaxhojné me efikasitet,
né vendin e duhur dhe sipas llojit t& géllimit té aktit praktikén e konsoliduar gjygésore,



praktikén e unifikuar té Gjykatés sé Larté, praktikén gjygésore té Gjykatés Kushtetuese,
GJEDNJ dhe té gjithé jurisprudencén.

5. Qartésia

Qartésia i referohet lehtésisé né kuptueshméri dhe lexueshméri. Késhilli vleréson nése né
punimet e paragitura nga kandidatet pérdoren: gjuha e thjeshté dhe e drejtpérdrejté; pérdorimi
i sakté i rregullave gramatikore dhe atyre té sintaksés; pérzgjedhja e kujdesshme e gjuhés, i
paragraféve dhe strukturés sé fjalisé pér té shprehur kuptimin; krerét e formuluar né ményré
efikase pér té orientuar lexuesit dhe pér té ruajtur né fokus kuadrin e ploté.

Duke pasur parasysh sa shpjegohet mé sipér, Késhilli do té vlerésojé pesé dokumentet sipas
kétyre indikatoréve, duke caktuar pér secilin prej tyre piké maksimale sime poshté:

Indikator Pikét Maksimale*
Origjinaliteti dhe impakti 6

Aftésité analitike 6
Aftésité kérkimore 4
Saktésia dhe precizoni 5
Qartésia 4

Totali 25

*Né rastin e plagjiaturés, rezultatet e pérgjithshme mund té vlerésohen me 0.

C. Kualifikimi shtesé profesional (10 piké)

Pérvoja dhe cilési profesionale té posacme pér rolin dhe funksionet e Inspektorit té Larté té
Drejtésisé (7 piké)

Né ményré ideale, pritshméria pér kandidatin e pérzgjedhur pér funksionin kushtetues té
Inspektorit t€ Larté té Drejtésisé nevojitet té keté pérvoja dhe aftési té treguar e té provuar,
vecganérisht né fushén e inspektimeve dhe hetimeve, duke pérfshiré veprimtari verifikuese,
hetimore a gjygésore né fushén penale, civile, administrative, disiplinore ose té té drejtave té
njeriut, sikurse edhe né administratén publike, ose né ¢éshtjet e analizave té menaxhimit.

Pér pasojé, ky kriter i treté i vlerésimit dhe pikézimit t& meritave profesionale synon
vlerésimin e réndésisé dhe dobisé sé specializimit dhe aftésive té vecanta té fituara nga
kandidati/tja né lidhje me rolin dhe funksionet e Inspektorit té Larté té Drejtésisé. Si i tillé,
gasja e Késhillit pér vlerésimin dhe pikézimin e kandidaturave éshté e ndryshme nga ai lidhur
me ‘kualifikimin e pérgjithshém profesional’ né Seksionin B mé sipér.

Né pikézimin e kandidatéve, Késhilli do té konsiderojé pérfshirjen dhe pjesémarrjen e
posacme té kandidatéve, né kryerjen ose mbéshtetjen e hetimeve apo inspektimeve té
natyrave civile, penale dhe/ose administrative, si dhe né pérvoja profesionale té inspektimit té
pérgjithshém, auditit, avokatisé, analistit dhe vlerésuesit té veprimtarive dhe funksioneve,
prokurorit, inspektorit dhe té specialiteteve kérkimore né fushat e hetimeve dhe kontrollit.



Késhilli do té vlerésojé posacérisht natyrén, fushén, plotésing, thellésiné dhe kohézgjatjen e
angazhimit té posacém dhe té profilizuar té kandidatit/es né kéto lloje veprimtarish.

Angazhime profesionale shtesé (3 piké)

Ky kriter synon té vlerésojé vetém angazhimet, té cilat nuk jané vlerésuar nga Késhilli sipas
kritereve té méparshme, pra as né kriterin “Kualifikim i pérgjithshém profesional” dhe as né
kriterin “Pérvoja dhe cilési profesionale té posagme pér rolin dhe funksionet e Inspektorit té
Larté t€ Drejtésisé”. Késhilli mund té vlerésojé, né vecanti, prezantimet né konferenca
shkencore kombétare dhe ndérkombétare (bazuar né fjalimet e paragitura); kontribute né
hartimin e legjislacionit (bazuar né té dhéna té dokumentuara té paragitura); konsulenca, sic
jané dokumentuar; pozicione pérkatése si i/e ftuar nderi dhe angazhime né fushén juridike etj.

Né caktimin e pikéve né dispozicion, Késhilli mund té marré né konsideraté aspekte té tilla si:
sasiné dhe cilésiné e angazhimit, rolin e luajtur nga kandidati dhe ndikimin né veprimtariné
specifike dhe shtrirjen ndérkombétare té angazhimit.

2. MERITAT MORALE (30 piké)

Vlerésimi i meritave morale mund té jeté problematik, sepse karakteristika té tilla té njé
personi jané jashtézakonisht t€ vEshtira pér t’u pérkufizuar. Njé kritiké e zakonshme &shté se
vlerésimet e meritave morale priren té kené norma té larta déshtimi, jané subjektive dhe
pérdorimi i njé vlerésimi shumé té rrepté mund té rezultojé né refuzimin e kandidatéve té
ndershém.

Nése burime mjaftueshém té besueshme tregojné mangési té njé kandidati né kéto aspekte,
kandidati pérkatés duhet té renditet ulét, megjithése ai/ajo mund té keté aftési té€ shkélqyera
njohése. Né ményré gé té shmanget gé njé person me aftési té tilla té€ shkélqyera njohése, por
me merita morale té ulta té renditet né vendet e para, skema e renditjes paraget njé gamé
mjaft té larté pikésh.

Njé nga sfidat e médha té Keéshillit do té jeté gjetja e burimeve pérkatése dhe pércaktimi i
besueshmérisé sé tyre. Anétarét e Késhillit duhet té vértetojné informacionin e marré.

Integriteti éshté njé karakteristiké gé njé person e ka ose nuk e ka. Prandaj, né rast té
treguesve nga burime té besueshme né lidhje me njé mangési né integritet, Késhilli do té
shénojé mundesisht 0.

Duke gené né dijeni té kétyre konsideratave té& historikut, né kété seksion Késhilli do té
vlerésojé nése dhe né ¢faré mase kandidati respekton, miraton dhe mbéshtet vlerat themelore
té punés sé gjyqtarit, si¢ jané: integriteti, rezervimi dhe diskrecioni, dhe i pérgjigjet
pritshmérive té publikut, duke demonstruar cilésité personale t& mengurisé, ndershmérisé,
ndjenjés sé humanizmit, guximit, seriozitetit dhe maturisé. Inspektori i Larté i Drejtésisé, né
funksionin e tij/saj dhe si drejtues i institucionit té Inspektoriatit ,duhet té jeté i vetédijshém
se sjellja profesionale, jeta private dhe sjellja né shogéri kané ndikim né besueshmériné e
kétij institucioni, né imazhin dhe né besimin publik té sistemin e drejtésisé.



Né kété aspekt, puna e Késhillit do té udhéhiget dhe do té mbéshtetet edhe né standardet e
cilésisé sé inspektimeve, kontrollit dhe vlerésimeve té béra né vende té tjera, ndér té tjera,
vecanérisht nga Standardet pér Integritetin dhe Eficiencén té Késhillit té Inspektoréve té
Pérgjithshém (CIGIE) té Shtetet e Bashkuara t& Amerikés.®

Gjithashtu, Késhilli do té mbéshtetet edhe nga Parimet e Bangalorit pér sjelljen gjyqgésore dhe

komentari pérkatés,* si dhe parimet pér etikén gjygésore té pérpunuara nga Rrijeti Evropian i
Késhillave Gjygésoré (ENCJ).>

Integriteti etik dhe moral (15 piké)

Inspektori i Larté i Drejtésisé duhet t& pérmbushé rolin e tij/té saj me integritet, né interes té
drejtésisé dhe shogérisé. Integriteti etik dhe moral i figurés sé Inspektorit té Larté té
Drejtésisé duhet té zbatohet si né jetén publike, ashtu edhe né jetén personale. Integriteti &shté
atribut i korrektésisé dhe drejtésisé. Prandaj, duke u bazuar né pérpunimin e hollésishém té
Standardeve pér Integritetin dhe Eficiencén té CIGIE dhe ato té integritetit pér etikén
gjyqésore t& ENCJ-sé, Késhilli mund té vlerésojé elementét vijues :

1. Pandikueshméria né ushtrimin e detyrés

Pritshméria éshté qé, nga njéra ané, Inspektori i Larté i Drejtésisé éshté i pérgjegjshém, njeh
né hollési natyrén e veprimtarisé dhe ka parasysh miré sfidat e gjithanshme té punés sé njé
magjistrati. Nga ana tjetér, Inspektori é&shté dhe duhet té jeté i liré nga lidhjet dhe mentalitetet
korporatiste, me géllim qé té jeté né gjendje pér té hetuar dhe kryer inspektimet sipas ligjit.

Prandaj, Késhilli mund té konsiderojé né vlerésim dhe pikézim té kétij kriteri gé:

a) Kandidati/tja ka treguar dhe tregon pavarési pér ushtrimin e njé funksioni té till&, né
ményré qé opinionet, konkluzionet, gjykimet dhe rekomandimet né ushtrimin e detyrés té
jené té paanshme dhe té shikohen si té paanshme nga palét e treta me njohurité e duhura.

b) Kandidati nuk ka treguar dhe nuk do té jeté né marrédhénie té tilla informale me
magjistratét e gé mund ti sillte palét e treta té arsyeshme qé njohin fakte dhe rrethana té
caktuara né pérfundimin qé Inspektori i Larté i Drejtésisé ose inspektorét e kétij institucioni
nuk jané té pavarur dhe, né kété ményré, nuk jané né gjendje pér té zotéruar gjykim objektiv
dhe té paanshém né kryerjen e kontrolleve, hetimeve dhe inspektimeve dhe né paragitjen e
raporteve pérkatése té inspektimit.

2. Detyrimi i ndershmérisé, korrektesés dhe respektit
Késhilli mund té marré parasysh né vlerésim se pérmbushja e kétij detyrimi profesional

kérkon gé kandidati né ushtrimin e profesionit dhe funksioneve duhet té tregojé dhe té
provojé se né ményré té ndérgjegjshme dhe me vértetési shmanget nga cfarédo sjellje qé

3 CIGIE, Quality Standards for Inspection and Evaluation, Janar 2012,
https://ééé.ignet.gov/sites/default/files/files/iestds12.pdf

4UNODC, Komentari pér Parimet themelore té Bangalorit pér Etikén Gjygésore, Shtator 2007,
https://www.unodc.org/documents/corruption/publications unodc_commentary-e.pdf
SRaporti pér etikén gjygésore | GRUPIT TE PUNES SE ENCJ-sé 2009-2010,
https://www.encj.eu/images/stories/pdf/ethics/judicialethicsdeontologiefinal.pdf

tregon mungesé respekti, vetépérmbajtje, ndjeshmérie, vémendjeje apo qasje té
papérshtatshme dhe ofensive, pra jo thjesht e vetém shmangien nga sjellje gé formalisht
kualifikohen se jané né kundérshtim me ligjin.

Gjithashtu, Késhilli mund té marré parasysh né vlerésim nése dhe né ¢faré mase kandidati/tja
jané kujdesur dhe tregojné kujdes pér sa vijon:

a) Kandidati ushtron dhe ka ushtruar (né té kaluarén) funksionet profesionale pa favorizim.

b) Kandidati nuk kérkon ndérhyrje te pamerituara pér té arritur ndonjé transferim, emérim
apo promovim personal dhe as té veprojé pér té kérkuar pérfitimin e njé avantazhi pér veten
0se pér té tjerét.

c¢) Kandidati refuzon té pranojé c¢farédo dhurate ose avantazhi pér veten ose pér ata qé jané
prané tij/saj, kur ushtron funksionin e gjyqtarit ose profesion tjetér.

¢) Kandidati ushtron funksionet profesionale duke zbatuar me ndershméri rregullat e
procedurés.

3. Detyrimi pér respektimin e nderit dhe té dinjitetit

Né lidhje me dinjitetin, Késhilli vleréson nése kandidati/tja, nga njéra ané, ka treguar dhe
premton té tregojé vémendje dhe interes pér respektimin e dinjitetit té individéve dhe, nga
ana tjetér, nése kandidati déshmon se sillet dhe vepron né pérputhje me ligjin.

Né lidhje me nderin, Késhilli vleréson nése kandidati/tja déshmon se nuk cenon nderin né
sjellje dhe veprimtari duke siguruar qé, népérmjet praktikés sé tij/té saj profesionale dhe té
jetés e té personit té tij/té saj, ai/ajo nuk ka cenuar dhe nuk rrezikon té cenojé imazhin dhe
figurén publike té gjyqtarit, gjykatés dhe té sistemit té drejtésise.

Prandaj, Késhilli mund té marré né konsideraté edhe nése, si edhe deri né cfaré mase, né
sjelljen dhe performacén e kandidatit ka gjetur zbatim sa vijon: A ka mirésjellje kandidati né
lidhje me té gjithé profesionistét dhe stafin e pérfshiré né punén e pérditshme, administratén
dhe sekretariatin, népunésit, avokatét dhe juristét, magjistratét, palét e tjera té pérfshira né
céshtje, klientét, studentét dhe shtypin?

3. Parimet e Bangalorit pércaktojné se nuk ka shkallézime integriteti t& pérkufizuara si té
tilla. Integriteti éshté absolut. Edhe né rastin e Inspektorit té Larté té Drejtésisé, integriteti
éshté mé shumé se njé virtut, éshté njé domosdoshmeéri.

Prandaj, né pérputhje me rrethanat, né caktimin e pikéve né dispozicion sipas kétij indikatori,
Késhilli mund té marré né konsideraté opsionet gé vijojné:

a) Nése nuk ka informacione né dispozicion gé tregojné se kandidatit i mungon integriteti,
konkluzioni duhet té jeté né favor té kandidatit.

b) Nése ka informacione gé kandidati éshté (ose ka gené né té kaluarén) né njé nga situatat e
parashikuara mé sipér, do té caktohen 0O pikeé sipas kétij kriteri vlerésimi.

Njohurité personale té njé kandidati nuk mund té konsiderohen si njé burim i mjaftueshém,
né vetvete nga ana e anétaréve té Késhillit. Né pérgjithési, Késhilli do té nxjerré informacione
nga burime té tilla si shprehjet e pérdorura nga kandidati, t&¢ dokumentuara ose né deklarata
publike, té dhénat e seancave gjyqésore, déshmité nga dokumentet zyrtare, etj.

10



Reputacioni (8 piké)

Degét e shkencés kané identifikuar lloje té ndryshme personalitetesh, né varési té té cilave,
njé person ka tendencé té béhet i njohur pér njé rreth mé té gjeré ose mé té kufizuar
personash. Personat gé kané personalitete té hapura dhe aktiviste natyrisht kérkojné dhe
mund té fitojné mé shumé publicitet, ndérsa personalitetet introverte, t¢ mbyllura ose té
térhequra, mé shumé jané té prirur té veprojné né njé shkallé mé té vogél e té kufizuar.

Gjithashtu, njé person mund té keté pasur mundésiné té béhet i njohur nga njé publik i gjeré
pér shkak té situatave té rastésishme, pér shembull pér shkak té ekspertizés sé tij/té saj né njé
fushé té caktuar, e cila né njé moment té caktuar béhet e réndésishme pér shogéring, ose jo,
ose pér shkak té pozicionit té tij/té saj né njé periudhé té caktuar kohore, ndérkohé qgé, njé
person tjetér nuk éshté i ekspozuar dukshém ndaj marrédhénieve me publikun e mé gjeré,
por, gjithsesi, e ka krijuar njé atmosferé gé e dallon dhe e vleréson até pér mjedisin e tij/té saj
gofté edhe mé té kufizuar profesional.

Késhilli mban parasysh gé llojet e ndryshme té personalitetit ose situatat e tjera mé té
rastésishme dhe efektet gé kéto kané né reputacion nuk i véné kandidaté té caktuar ex ante
(bazuar né parashikime mé shumé sesa fakte) né njé avantazh apo disavantazh kundrejt té
tjeréve.

Né pérgjithési, géllimi i arsyetimit té kétij indikatori éshté té vlerésojé nése dhe deri né ¢faré
mase kandidati mund té pranohet se pérmbush pritshmérité e gytetaréve dhe té shogérisé né
lidhje me cilésité profesionale té tilla si: rezerva dhe diskrecioni, kujdesi dhe respekti, si dhe
cilésité personale si: mencuria, besnikéria, humanizmi, serioziteti dhe maturia.

Reputacioni, si i tillé, ndértohet dhe vjen nga integriteti dhe profesionalizmi, té cilat
gjithashtu vlerésohen edhe kriteret e tjera té& vlerésimit, pikézimit dhe renditjes. Njé
reputacion i miré nxit krijimin dhe ekzistencén e besimit, por reputacioni shkon edhe pértej
performancés de facto té individit, pérderisa njé pjesé thelbésore e reputacionit lidhet me
perceptimin. Né kété aspekt, Késhilli mban parasysh gé, p.sh., sipas CIGIE-s, standardi pér
punén e inspektimit €sht€ q€ “né té€ gjitha c¢éshtjet n€ lidhje me punén e inspektimit,
organizata e inspektimit dhe ¢do inspektor individual duhet té jeté i liré, né fakt dhe pamje,
nga pengesat personale, té jashtme dhe organizative pér té qené i pavarur”. Prandaj, pér té
shmangur mbivendosjet me vlerésimin e béré né kriteret e tjera, Késhilli mund té marré
parasysh kétu vetém vlerésimin e aspekteve gé nuk jané vlerésuar mé paré.

Né caktimin e pikéve né dispozicion Késhilli mund té vlerésojé shkallén né té cilén
mbizotéron perceptimi i méposhtém:

a) Kandidati ka shmangur sjelljen gé mund té sjellin bindjen se vendimet e tij/té saj nxiten
nga motive té ndryshme nga zbatimi i drejté dhe i arsyetuar i ligjit.

b) Kandidati kryen detyrat e tij/té saj profesionale né ményré té kujdesshme dhe efikase;
ai/ajo konsiderohet njé person i devotshém, me mentalitet praktik dhe éshté model pér té
tjerét né angazhim.

c¢) Kandidati nuk ka tejkalime dhe ekstravagancé né ushtrimin e funksioneve té tij/té saj.

¢) Kandidati kryen funksione profesionale me ndershméri, d.m.th. kandidati nuk i tejkalon
kompetencat gé i jané besuar atij/asaj dhe i ushtron ato, si edhe nuk kryen veprimtari qé
rezultojné pértej kufijve ligjoré né raport me statusin ligjor dhe detyrat profesionale té kryera.

d) Kandidati ka ndjenjé humanizmi.

dh) Sjellja e pérgjithshme e kandidatit t¢ mund té konsiderohet e pérshtatshme né raport me
detyrat profesionale dhe pritshmérité e pérgjithshme pér Inspektorin e Larté té Drejtésisé.
Serioziteti dhe rregullsia kérkojné moskryerjen e njé numri sjelljesh kundérproduktive né
puné si pér shembull:

- pérdorimi i té mirés publike pértej qéllimit qé éshté dhéné né administrim/pérdorim;

- kegpérdorim informacioni, duke pérfshiré edhe pengimin e fluksit té njohurive organizative
(pér shembull, fshehja e géllimshme e njohurive, kur kolegét e kérkojné kété, ose akumulimi
i informacioneve, duke fshehur faktin e zotérimit té tyre);

- keqpérdorimi i kohés sé punés, personelit dhe burimeve pér géllime private,

- cyber-loafing, d.m.th. navigimi né internet né ¢farédo forme i detyrave gé nuk lidhen me
punén, duke pérfshiré thirrjet telefonike té gjata private;

- bullizmi (p.sh. kegtrajtimi progresiv dhe sistematik i kolegéve ose stafit vartés, népérmjet
abuzimit verbal, thashethemeve, pérjashtimit social, ose pérhapjes sé thashethemeve);

- frekuentimi i dobét (mungesa, mungesa e informacionit pér mungesat né puné); - sjellje
dhe veprimtari né jetén e pérditshme pér realizimin e interesave té ndryshme individuale gé
nuk perceptohen té pritshme a té pérshtatshme nga njé individ né ushtrimin e njé funksioni a
detyre profesionale té caktuar apo gé mund té ushtrojé detyrén e gjyqtarit kushtetues;

- pérdorimi i alkoolit ose drogés etj.

Angazhimi né ndjekje té kauzave té shogérisé civile (2 piké)

Ky kriter synon té vlerésojé vetém angazhimet, té cilat nuk jané vlerésuar nga Késhilli sipas
kritereve t€ méparshme, né veganti nén “angazhimin profesional shtes¢”.

Angazhimi né njé fushé tjetér pérvec asaj ligjore i ofron njé kandidati mundésingé pér té
zgjeruar horizontet e tij ose té saj dhe i jep kandidatit njé ndjeshméri pér problemet né
shogéri, e cila plotéson njohurité e fituara nga ushtrimi i detyrave né profesionin ligjor.

Pér sa i pérket gjyqtaréve, parimet e Bangalorit pér etikén gjygésore parashtrojné né ményré
té garté se njé gjygtar mund té marré pjesé né edukimin e komunitetit dhe mund té
angazhohet né aktivitete té pérshtatshme jashtégjygésore né ményré gé té mos izolohet nga
komuniteti. Késhilli vleréson se e njéjta gasje nevojitet edhe pér figurén e Inspektorit té larté
té Drejtésisé. Né kété drejtim, Késhilli, mund té vlerésojé nése kandidati angazhohet dhe/ose
pérkushtohet né ciléndo nga aktivitetet gé vijojné:

a) Pjesémarrja né edukimin qytetar té komunitetit, né formén e té folurit publikisht,
mésimdhénies ose pjesémarrjes né aktivitete té tjera jashtégjygésore.

b) Angazhimi né arte, sporte dhe aktivitete té tjera sociale dhe rekreative, nése aktivitete té
tilla nuk e ulin dinjitetin e detyrés sé kandidatit ose nuk ndérhyjné né kryerjen e detyrave.

c) Pjesémarrja né komunitet, organizata jofitimprurése té llojeve t€ ndryshme si anétar i
organizatés dhe i organeve drejtues té saj. Shembujt pérfshijné organizatat bamirése, késhillat

e universiteteve dhe té shkollave, organet fetare, laike, bordet spitalore, klubet shogérore,
organizatat sportive dhe organizatat qé promovojné interesa qytetare, mjedisore, kulturore ose
artistike.

3. MERITAT ORGANIZATIVE, DREJTUESE DHE MENAXHERIALE (25 piké)
Cilésia e platformés dhe e vizionit té paragitur (8 piké)

Késhilli do té vlerésojé kétu cilésing, thellésiné dhe origjinalitetin e vlerésimeve dhe
objektivave té identifikuara nga kandidati né dokumentin ku paraget programin dhe vizionin,
pér géllimin e arritjes sé njé organizimi dhe funksionimi cilésor dhe efikas té institucionit té
Inspektorit té Larté té Drejtésisé né ushtrimin e funksioneve té specifikuara né Kushtetuté dhe

ligj.
Né lidhje me kété kriter vlerésimi Késhilli mund té vlerésojé sa vijon:

a) nivelin e kuptimit gé kandidati/tja ka pér rolin e tij/té saj si Inspektor i Larté i Drejtésisé
dhe pér rolin e kétij institucioni (Inspektorati);

b) vizionin e kandidatit né lidhje me sfidat kryesore me té cilat pérballet Inspektorati i Larté i
Drejtésisé, nga perspektiva materiale dhe organizative ;

c¢) mendimet dhe sugjerimet e kandidatit pér t’i adresuar kéto sfida.

Aftésité vendimmarrése (10 piké)

Késhilli do té vlerésojé kétu nivelin e aftésive té fituara né pérvoja, pozicione dhe
pérgjegjésité e mbuluara, né lidhje me aspektet qé kané té béjné me menaxhimin, sjelljen dhe
administrimin e punéve.

Inspektori i Larté i Drejtésisé, edhe né rolin drejtues té Inspektoriatit, do té duhet té drejtojé
né ményrén e duhur njé ekip dhe té frymézojé punonjésit, té garantojé disiplinén dhe té
planifikojé e mbikéqyré kryerjen e veprimtarive té inspektimit.

Hetimi i shkeljeve disiplinore si rregull mbéshtetet né ankesa. Né ményré ideale, Inspektori i
Larté i Drejtésisé éshté i ndérgjegjshém pér dobésité e sistemit. Duke drejtuar hetime
proaktive, Inspektori bashképunon me té tjerét pér té identifikuar me efikasitet dhe pér té
ndaluar praktikat e kégija dhe mangésité. Megjithaté, si rregull, inspektimet duhet té jené té
miré-planifikuara dhe té miré-strukturuara. Prandaj Késhilli do té vlerésojé pérzgjedhjen e
kandidatéve qé premtojné aftési pér té drejtuar dhe pér té monitoruar edhe planifikimin e
veprimtarive té inspektimit.

Né rolin e drejtuesit té Inspektoratit, ai/ajo do té duhet té€ marré vazhdimisht vendime. Disa
prej kétyre vendimeve kané ndikime té réndésishme né institucion, né anétarét e ekipit ose né
sistemin e drejtésisé né pérgjithési. Pér té minimizuar pasojat negative, vendimet té cilat jané
komplekse ose kané njé ndikim té madh, kérkojné gé ato té pérgatiten dhe merren népérmjet
njé gasjeje analitike dhe jo thjesht duke u mbéshtetur né perceptime personale.

Planifikimi i inspektimeve duhet té garantojé pérzgjedhjen e duhur dhe té kujdesshme té

céshtjeve té inspektimit dhe pérgatitien pér realizimin e tyre. Kéto aktivitete duhet té
bashkérendohen né ményrén e duhur, edhe pér té shmangur mbivendosjen. Kérkimet,

planifikimi i punés dhe bashkérendimi duhet té jené té detajuar e brenda afatit té pércaktuar
pér inspektimin, kjo edhe pér té garantuar gé objektivat e inspektimit do t& pérmbushen.®
Kandidati ideal pér pozicionin e Inspektorit té Larté té Drejtésisé duhet té zotérojé aftési té
posacme pér planifikim, koordinim dhe organizim, si edhe aftésiné e duhur pér té punuar nén
presion dhe pér té respektuar afatet.

Pér té garantuar standarde uniforme né veprimtariné e institucionit, Inspektori i Larté i
Drejtésisé duhet té pérgatisé dhe miratojé procedura standarde té punés, duke pérfshiré por pa
u kufizuar né akte té tilla si manuale, udhézime, formularé, modele dhe struktura té IT.

Pér té vlerésuar masén deri ku kandidatét kané zhvilluar kéto aftési né té gjithé pérvojén e
tyre profesionale, Késhilli mund té japé piké shtesé pér kandidatét, té cilét kané mbajtur
pozicione drejtuese, role mbikéqyrése ose kané realizuar funksione té cilat pérfshijné
vendimmarrjen me ndikim té drejtpérdrejté né palét e treta, duke pércaktuar kuadrin pér
dhénien dhe planifikimin e detyrave. Prandaj, né vlerésimin e kandidaturave Késhilli
orientohet vecanérisht né lidhje me aftésité e treguara dhe premtuese té kandidatit pér:

a) miréorganizimin e veprimtarive administrative, népérmjet dhénies sé vendimeve dhe
urdhrave pér té siguruar respektimin e afateve dhe pérdorimin sa mé té miré té burimeve té
disponueshme,

b) miréorganizimin e strukturave dhe institucioneve ku kandidati/tja ka ushtruar funksione
drejtuese;

c) planifikimin dhe pérdorimin efikas té fondeve publike, sipas nevojave té institucionit;
udhéhegjen, frymézimin dhe pér té shérbyer veté si model pér personelin gé ka mbikéqyrur,
ashtu edhe tek té treté;

¢) mbikégyrjen dhe ndjekjen e punéve né drejtim té pérmirésimit té informimit publik.

Aftésité e komunikimit dhe pérfagésimit publik (5 piké)

Lidhur me kété kriter, pér sa i pérket aftésive komunikuese, vlerésohet aftésia e kandidatit/es
pér komunikim té garté, né kohé dhe transparent. Aftésité e komunikimit luajné njé rol té
réndésishém né kryerjen e funksionit té Inspektorit té Larté té Drejtésisé. Standardet CIGIE
parashikojné se “Cdo organizaté inspektuese duhet té pérpiget t¢ mundésojé marrédhénie
pune dhe komunikim efikas me ato subjekte té cilat inspektohen si edhe me palét e
interesuara”. Prandaj, komunikimi ka njé funksion té réndésishém. Komunikim efikas dhe
lidershipi efikas ndérthuren me njéri-tjetrin. Komunikimi efikas éshté i nevojshém si pér
realizimin e detyrave té institucionit, ashtu edhe sé jashtmi, né realizimin e duhur té
marrédhénieve me té tretét.

Komunikuesit e miré jané edhe dégjues té miré. Té dégjuarit bén t& mundur gé té kuptohet
gartazi géndrimet dhe njohurité e té tjeréve. Gjithashtu, imazhi publik i Inspektoratit, si
institucion i ri kushtetues, formésohet edhe me ané té komunikimit té duhur me publikun dhe
median, duke gené késhtu mjet thelbésor edhe né krijimin dhe rritjen e bindjes dhe besimit té
publikut né gjygésor.

® Shih edhe CIGIE

Prandaj, Késhilli do té vlerésojé aftésité e kandidatéve pér té komunikuar me té tjerét,
aftésité pér tu shprehur qarté, lehtésisht i kuptueshém, me maturi, respekt dhe né ményré
jodiskriminuese me té tjerét.

Gjithashtu, Késhilli do té vlerésojé nése kandidati ka pérvojé té méparshme apo tregon aftési
né vendosjen dhe ruajtjen e komunikimit cilésor brenda njé institucioni dhe né komunikimin
pér céshtje sensitive né njé ményré transparente pér publikun, duke iu bindur njékohésisht
rregullave té konfidencialitetit t& hetimit dhe inspektimeve; ose té paktén ka potencialin pér
kété gjé.

Né vlerésimin e kétyre cilésive profesinale Késhilli do t¢ mbéshtetet si né informacione dhe
pérfundime té nxjerra gjaté intervistés, ashtu si edhe nga burimet e ndryshme dokumentare.

Puna né ekip dhe puna né ambiente multidisiplinore (2 piké)

Kandidati i pérshtatshém pér t’u béré Inspektor i Larté i Drejtésisé duhet té tregojé
kompetencé dhe aftési t¢ médha profesionale. Ai/ajo duhet té ofrojé déshmi té aftésisé pér t'u
pérshtatur shpejt me zhvillimet e reja. Kandidati duhet t€ demonstrojé njé gasje metodike
ndaj punés, si dhe aftésiné pér té gqené pjesé e njé komuniteti pune, d.m.th. té punojé né ekipe
me kolegét dhe anétarét e stafit. Sipas kétij kriteri, Késhilli do té vlerésojé ekspozimin e
kandidatit ndaj punés né ekip, ambienteve ndérkombétare dhe multidisiplinore gjaté karrierés.

